
FAKKEL-FLITSE
UITGAWE 211 ·  6 OKTOBER 2021

Weeklikse nuusflitse vir n ingeligte Framesby-familie!‘ -

HIERDIE WEEK SE FAKKEL-FLITSE WORD MET TROTS GEBORG DEUR

SUNRIDGE VILLAGE

Die groot gewerskaf begin Januarie 2021. Argitekte, Mark Bradshaw en Shaun Ward van 
Bradshaw Architects, werk nou saam met verskeie rolspelers om te sorg dat die projek teen 
Junie 2021 voltooi is. Die studentesentrum sluit aan by die rééds voltooide Astro-hokkiebaan en 
die opgeknapte netbalbane. Die kafeteria sal ná die sportaktiwiteite ‘n heerlike lafenis vir moeë 
en seer lywe wees.

Die studentesentrum bestaan uit drie fasiliteite, nl. ‘n kafeteria, studie – en mediasentrum. Die 
kafeteria sal nie net aan die leerders vanaf 06:00 – 18:00 ‘n diens bied nie, maar ook aan ouers. 
Terwyl leerders besig is met hul naskoolse aktiwiteite, kan ouers op die patio heerlike koffie 
geniet. Leerders kan ook hier tussen die naskoolse aktiwiteite iets nuttig of saam aan take werk 
terwyl Hoërskool Framesby se eie radiostasie agtergrondmusiek verskaf. Vir studente wat in 
stilte met hul akademie wil voortgaan,is die studiesentrum met afsonderlike werkstasies tot 
hulle beskikking. Die huidige mediasentrum verskuif na die studentesentrum sodat toegang tot 
navorsings- en kopieerfasiliteite makliker beskikbaar is. 

Wat die uitbreiding van die bestaande kurrikulum betref, word die invoer van die vakke 
Meganiese Tegnologie en Elektriese Tegnologie ook in die vooruitsig gestel. Die 
studentesentrum sal definitief die lewensaar op Hoërskool Framesby se skoolgronde wees – ‘n 
tuiste weg van die huis.

NUWE ALLESOMVATTENDE TUISTE!





UIT DIE HOOF SE KANTOOR
Geagte Ouers

Ek wil begin deur ons Hemelse Vader te bedank vir die seëninge waarmee Hy die skool 
mildelik seën. Alle eer aan Hom.

Ek wil die volgende punte onder u aandag bring:

GEDEELTELIKE KWYTSKELDING VAN LEERDERS GRAAD 8-11
Ouers, inligting vanaf die vakonderwysers dui daarop dat hiérdie leerders betreklik swakker 
in toetse en opdragte vaar as dié leerders wat skool bywoon. Ek wil ‘n ernstige beroep doen, 
indien dit moontlik is, dat hierdie leerders terugkeer om onderrig te ontvang. Indien u wel u 
kind terugstuur, e-pos asseblief die graadhoof.

Die graadhoofde se e-posadresse is as volg:

Gr 8 : Mnr. F. Van der Walt : fvdwalt@framesby.co.za
Gr 9 : Mev. J. Schoeman  : jeanette.schoeman@yahoo.co.za
Gr 10 : Mej. L. Schelbert  : lschelbert@framesby.co.za
Gr 11 : Mnr. P. Smit   : smit.pc@gmail.com

GRAAD 8 – NAAMBALKIES
Ek versoek u as ouers, om toe te sien dat die graad 8-leerders hul naambalkies dra.

MONITORBESTUURVERKIESING
Die Monitorbestuurverkiesing vind in die komende weke plaas. Dit is ‘n baie belangrike 
verkiesing waar ons leerderleiers verkies word. Alle inligting is in die inligtingsboekie en u 
kan u deeglik daarvan vergewis.

Die datums is as volg:

Woensdag 7 Oktober - Monitorbestuur inligting – Gr 11 -  Pawiljoen 
Woensdag 14 Oktober - Monitorbestuur aansoekvorms en video na Mnr. P. Smit 
Maandag 19 Oktober - Verkiesing gedurende die skooldag
Woensdag 21 Oktober - Aankondiging van Monitorbestuur

FINANSIES
Ek wil begin deur elke ouer te bedank wat hul skoolfonds getrou betaal. Dit stel ons in staat 
om die salarisse te kan betaal. U is ysters! Daar is egter ouers wat in gebreke bly om hul 
skoolfonds te betaal. Enige reëlings met betrekking tot skoolfonds, kan aan 
skoolfonds@framesby.co.za gerig word. Ouers, skoolfonds kan slegs laag bly indien almal 
hul verpligtinge nakom. Kom ons help mekaar om die skoolfonds laag te hou. Alhoewel die 
betaling van 2020 se skoolfonds goedgekeur is oor ‘n periode van 11 maande, gee ons u as 
ouers die geleentheid om die skoolfonds tot Desember 2020 te betaal.



U sal ook op 7 Oktober 2020 [Graad 10 & 11] en op 8 Oktober 2020 [Graad 8 & 9] u 
kennisgewing vir die Begrotingsvergadering ontvang. Elke leerder sal hiervoor teken. Hiermee 
saam sal ‘n Pickwick-handboeklys, asook ‘n skryfbehoeftelys, gaan.

STUDENTSENTRUM
Met die hulp van die AON/TAO/ATTERBURY TRUST kan ons ons studentsentrumprojek begin. 
Hierdie fasiliteit sal ‘n kafeteria, studie- en mediasentrum (wat in fase twee sal geskied) insluit.  
Bouwerk hieraan sal reeds in 2020 begin. Voorwaar ‘n fasiliteit wat groot waarde tot ons 
leerders se omgewing sal toevoeg.

GRAAD 8-12 AKADEMIE
Die Graad 8-11 toetreeks het reeds gister geëindig en die Graad 12-rekordeksamen eindig 
Woensdag, 7 Oktober 2020. Leerders keer na hul normale klasse [soos op die 
kwartaalprogram aangedui] terug. 

GRAAD 12 - PROGRAM
Die Graad 12-leerders keer op 9, 12, 13, 14 en 15 Oktober 2020 terug. Ouers, dit is baie 
belangrik dat hierdie leerders hul laaste vyf skooldae by die skool sal wees. Belangrike 
afrondingswerk met betrekking tot vraestelle en laaste hulp sal plaasvind. Ek, as skoolhoof, sal 
ernstig teen leerders wat hierdie reëling minag optree.

Let noukeurig op na die volgende belangrike Graad 12-datums:

16 Oktober 2020 - 40 days
19 Oktober 2020 - NSS Eksamen [LO]
21 Oktober 2020 - NSS Eksamen [RTT prakties]
22 Oktober 2020 - NSS Eksamen [IT prakties]
24 Oktober 2020 - Matriekdinee [Tramways gebou]
2 November 2020 - Afsluitingsfunksie 09:00 [Pawiljoen]
5 November 2020 - NSS eksamen begin vir die res van die vakke 

Met toestemming van die Beheerliggaam sal daar ‘n GRATIS Wiskunde “Boot Camp” vir Graad 
12-, asook enige belangstellende Gr 10 en 11-leerders, by die skool aangebied word. Dit begin 
Donderdag, 29 Oktober 2020 tot Sondag 1 November 2020 vanaf 08:00 – 15:00. Hierdie 
aanbieding word deur ‘n oudskolier, Emile van der Merwe, op ‘n MathU-toep aangebied. Dit is 
belangrik dat alle Graad 12-leerders dit sal bywoon. Verdere inligting sal direk aan die leerders 
verskaf word. 

Ouers, ek sluit af deur u te bedank vir u ondersteuning om hierdie ‘n skool van uitnemendheid 
te maak. Soos u sien, is ons sterk daarhee op pad en soos ek gereeld vir u sê, die toekoms 
van Hoërskool Framesby is blou en goud. Alle eer aan ons Hemelse Vader vir ál die goeie 
dinge. 

Vriendelike groete,
Marius Germishuys

